
కలకంఠి! చేర్పు చెంగలువయెత్తు దలాడఁ

        కలి! పైఁ జిలికించు కమ్మఁదేనె



	 







	తే.	
బాలశైవాలమంజరీజాలకంబు

లిందుమతి! యొత్తు మఱి చేతులందుఁ గదియ

నప్పళింపు మందారిక! యడుగులందు

జల్లగాఁ బుండరీకకింజల్కధూళి.

	వ.	

	తే.	
సప్తసాగరపరివృతక్ష్మాతలమున

జాటఁబడియెను వాదిత్రసంయుతముగ

ధరణినాథకుమారహృద్ధైర్యహారి

భోజకన్యాస్వయంవరాభ్యుదయమహము.

	మ.	
నవరత్నోపలదివ్యలింగవరదానప్రీతదాక్షాయణీ

ధవ! కర్పూరవసంతరాయ! యనవద్యద్వాదశీవాసరో

త్సవరుక్మాంగద! వేమభూపతిమహాసామ్రాజ్యరక్షామణీ!

యవనాధీశసభానిరంకుశవచోవ్యాపారపారంగతా!

